
Sarajevo, 22.11.2023. godine

Na osnovu člana 70. stavovi (1) i (2) Zakona o javnim nabavkama Bosne i Hercegovine ("Službeni glasnik BiH" broj 39/14) (u daljem tekstu Zakon) i u skladu sa članom 23. Pravilnika o javnim nabavkama u Agenciji za zaštitu ličnih podataka u Bosni i Hercegovini broj: 05-1-16-19-283-1/23 od 27.03.2023. godine, direktor Agencije za  zaštitu ličnih  podataka  u  Bosni  i  Hercegovini  d o n o s i:


O D L U K U
o izboru najpovoljnijeg ponuđača 


1. Prihvata se preporuka Komisije za javne nabavke, iz Zapisnika o pregledu i ocjeni ponuda u konkurentskom zahtjevu javne nabavke broj: UP1 06-16-19-15/23 – Nabavka računarske opreme, kojim je ponuda ponuđača Inter-com d.o.o. Zenica, sa cijenom ponude 9.000,00 KM bez PDV-a, ocijenjena kao prihvatljiva i dodjeljuje se ugovor ponuđaču Inter-com d.o.o. Zenica.
1. Izabrani ponuđač je dužan da dostavi dokaze o kvalificiranosti u skladu sa članom 45. stav (1) tačke a) do d) Zakona o javnim nabavkama u roku od 5 (pet) dana od dana prijema ove Odluke. 
1. Ova Odluka stupa na snagu danom donošenja i dostavlja se ponuđačima koji su učestvovali u postupku javne nabavke u skladu sa članom 71. stav (2) Zakona o javnim nabavkama.


O b r a z l o ž e nj e

Agencije za zaštitu ličnih podataka u Bosni i Hercegovini je Odlukom broj: 05-1-16-19-780-2/23 od 12.09.2023. godine pokrenula postupak konkurentskog zahtjeva za dostavljanje ponuda za javnu nabavku računarske opreme. Ukupna procijenjena vrijednost ove nabavke je 9.401,75 KM bez PDV-a.
Na Portalu javnih nabavki objavljeno je Obavještenje o nabavci broj: 820-7-1-18-3-7/23 i Tenderska dokumentacija broj: UP1 06-16-19-15-2/23 od 05.10.2023. godine kao i Ispravka za obavještenje o nabavci: 820-7-1-18-8-8-/23 od 11.10.2023. godine i Odluka o izmjeni tenderske dokumentacije u postupku javne nabavke računarske opreme broj: UP1 06-16-19-15-5/23 od 11.10.2023. godine.
Tendersku dokumentaciju je, sa Portala javnih nabavki, preuzelo dvadeset ponuđača, dok je izmjenu tenderske dokumentacije preuzelo sedam ponuđača.
Na protokol Ugovornog organa su, do utvrđenog krajnjeg roka za dostavu ponuda, stigle četiri ponude. 
Komisija za javne nabavke je blagovremeno i pravilno izvršila otvaranje ponuda i ponuđačima dostavila Zapisnk o otvaranju ponuda broj: UP1 06-16-19-15-15/23 od 30.10.2023. godine. 
Komisija za javne nabavke je izvršila pregled ponuda koji je završen 22.11.2023. godine i o tome sačinila Zapisnik o pregledu i ocjeni ponuda u konkurentskom zahtjevu javne nabavke broj: UP1 06-16-19-15/23 – Nabavka računarske opreme broj: UP1 06-16-19-15-17/23.
Ponude ponuđača Kodeks d.o.o. Sarajevo, Univerzalno d.o.o. Sarajevo i TR Doper-tech Kiseljak, Univerzalno d.o.o. Sarajevo su u skladu sa odredbama člana 68. stav (4) tačka i) Zakona o javnim nabavkama odbačene zbog neispunjavanja uslova za kvalifikaciju i ne ispunjavanja zahtjeva iz tenderske dokumentacije.

Kodeks d.o.o. Sarajevo

Ponuda ponuđača Kodeks d.o.o. Sarajevo ne ispunjava zahtjeve u pogledu opisa predmeta nabavke i tehničkih specifikacija.

Tenderskom dokumentaciijom je traženo:
 „Interni DVD RW ili eksterni DVD RW sa USB interfejsom“.
Ponuđač nije ponudio ništa za navedenu stavku.

Univerzalno d.o.o. Sarajevo 

Ponuđač Univerzalno d.o.o. Sarajevo se isključuje iz postupka zbog neispunjavanja uslova za kvalifikaciju. Ponuđač nije dostavio Izjavu o ispunjenosti uslova iz članova 48. i 49. Zakona u skladu sa zahtjevom iz tenderske dokumentacije. 

Ponuda ponuđača ne ispunjava ni zahtjeve u pogledu opisa predmeta nabavke i tehničkih specifikacija. 

Tenderskom dokumentacijom je traženo:
LAN RJ-45 GbE,
HDMI,
VGA ili D-Sub,
minimalno 7xUSB Type A (uključujući prednju i zadnju stranu),
minimalno 3xUSB na prednjoj strani,
minimalno 2xUSB 3.1 Type A (umjesto USB 3.1 Type A može USB 3.2 Type A),
audio port (3,5 mm) za mikrofon i slušalice na prednjoj strani,
standardni portovi (3,5 mm) za audio izlaz na zadnjoj strani.

Ponuđač je ponudio:
Priključci naprijed 1 kombinirani priključak za slušalice/mikrofon; 1 superbrzi priključak USB Type-A brzine prijenosa signala od 10 Gb/s; 1 superbrzi priključak USB Type-A  brzine prijenosa signala od 10 Gb/s (punjenje); 1 superbrzi USB Type-C® brzine 20Gb/s  

U ponuđenim stavkama nema: LAN RJ-45 GbE, HDMI, VGA ili D-Sub, standardni portovi (3,5 mm) za audio izlaz na zadnjoj strani te minimalno 7xUSB Type A (uključujući prednju i zadnju stranu).

TR Doper-tech Kiseljak

Ponuda ponuđača TR Doper-tech Kiseljak ne ispunjava zahtjeve u pogledu opisa predmeta nabavke i tehničkih specifikacija.

Tenderskom dokumentaciji je traženo:
minimalno 4 jezgra,
minimalno 8 niti,
minimalno 6MB keša,
procesor prvi put predstavljen (Launch Date) 2021. ili 2022. ili 2023. godine.

Ponuđač je ponudio:
Procesor: AMD Ryzen 5 2400 3600GHz up to 3,90GHz (4C, 8T)

Ponuđač nije naveo godinu kada je procesor prvi put predstavljen (Launch Date). Osim navedenog, ponuđač je Obrazac za cijenu ponude – robe, za većinu stavki, popunio na način da je u polja upisivao „ISTO“, a što se za određene postavljene zahtjeve ne može primijeniti.

Inter-com d.o.o. Zenica

Ponuda ponuđača Inter-com d.o.o. Zenica je prihvatljiva i ispunjava zahtjeve u pogledu opisa predmeta nabavke i tehničkih specifikacija.

Obzirom da je u ostavljenom roku pristigla samo jedna prihvatljiva ponuda, u skladu sa odredbama člana 3. stav (3) Pravilnika o uslovima i načinu korištenja e-aukcije ("Službeni glasnik BiH", br. 66/16) e-aukcija se nije zakazivala te se postupak okončao u skladu sa odredbama člana 69. Zakona.

Shodno naprijed navedenom, a u skladu sa članom 89. Zakona, odlučeno je kao u dispozitivu  ove Odluke.

Odluku, u skladu sa članom 70. stav (6) Zakona, dostaviti svim ponuđačima koji su učestvovali u postupku javne nabavke i istovremeno objaviti na internet stranici Ugovornog organa.

Pouka o pravnom lijeku: Protiv ove odluke može se izjaviti žalba Agenciji za zaštitu ličnih podataka u Bosni i Hercegovini u roku od 5 dana od dana dostavljanja Odluke.


Dostavljeno:                                                                                                  D I R E K T O R

· Web redakciji;                                                                                       dr. Dragoljub Reljić
· Ponuđačima x4;
· U spis.

